MINUTI

KAMRA TAD-DEPUTATI 

L-GĦAXAR PARLAMENT

KUMITAT PERMANENTI GĦALL-IPPJANAR TA’ L-IŻVILUPP 

LAQGĦA NRU. 5

L-Erbgħa, 12 ta’ Lulju, 2006

Il-Kumitat Permanenti għall-Ippjanar ta’ l-Iżvilupp ltaqa’ fil-Palazz, il-Belt Valletta, fis- 6:42 p.m. 

L-Onor. George Pullicino, Ministru għall-Affarijiet Rurali u l-Ambjent, ippreseda.

PREŻENTI

L-Onor. Tonio Borg (Viċi Prim Ministru u Ministru għall-Ġustizzja u l-Intern) (sostitut); l-Onor. Austin Gatt (Ministru għal-Investiment, Industrija u Teknoloġija ta’ l-Informazzjoni) (sostitut); l-Onor. Charles Buhagiar; l-Onor. Roderick Galdes (sostitut) kienu preżenti.
MINUTI

Il-Minuti tal-Laqgħa Nru. 4 li saret fid-19 ta’ Ottubru, 2005 ġew konfermati. 

RIŻOLUZZJONI DWAR IR-REVIŻJONI PARZJALI TAL-PJAN TA’ STRUTTURA
Fil-bidu tal-laqgħa ċ-Chairman informa lill-Kumitat li kien irċeva talba mingħand television station sabiex jiffilmjaw ftit minuti mil-laqgħa.  Iċ-Chairman qal ukoll li l-approvazzjoni min-naħa tal-whips taż-żewġ naħat kienet diġa` ingħatat u wara li kien hemm il-qbil formali tal-Kumitat, stieden lill-crew sabiex jidħlu jiffilmjaw.

Il-Kumitat stieden lill-Perit Frans Mallia, Unit Manager Plan Making and Policy Devlopment Unit, MEPA sabiex jieħu sehem fil-Kumitat.
Fuq talba ta’ l-Onor. Roderick Galdes iċ-Chairman talab lill-MEPA sabiex tagħti lista ta’ dak li kien ħareġ fil-proċess ta' konsultazzjoni pubblika u dak li fil-fatt hemm fid-dokument li għandu quddiemu l-Parlament.
L-Onor. Buhagiar talab li jingħata informazzjoni dwar x'kienu t-talbiet kollha meta mqabbla ma’ dak li fil-fatt ġie nkluż u l-workings ta’ kemm żdied l-isquare meterage f’kull raħal ta’ l-extensions li kienu proposti mmarkati bis-salib isfar, jiġifieri sites submitted by government for inclusion within the development zone u li m’humiex artijiet tal-Land Department u tal-Joint Office. 
Il-Kumitat qabel li fil-laqgħa li jmiss il-Membri jibdew jiddiskutu l-mappi li hemm fid-dokumenti raħal raħal abbażi ta' dak li qed jiġi propost għall-inklużjoni u jsiru l-mistoqsijiet fuq il-proposti għall-inklużjoni abbażi tal-kriterji li ntużaw.

Fid-8.51p.m. il-Kumitat aġġorna għal nhar il-Ġimgħa, 14 ta’ Lulju, 2006 fil-5:00p.m. bl-istess aġenda.

